
WOORD VOORAF

Nérens anders in my lewe het ek die hand van .die Here so
duidelik bemerk soos in die studie wat ek onderneem het

nie.

In 1969 het ek m beroep na die Gereformeerde gemeente
Zastron in die Suidoos—Vryst&at aanvaar. Op daardie
stadium het die gemeente bestaan uit 99 belydende lid-
mate, versprei oor 6 distrikte. Spoedig na my intrek
in die nuwe gemeente het daar m daling in die lidmate-
tal voorgekom sodat die voortbestaan van die gemeente
in gedrang gekom het., En so het ek na een Jaar en vier
maande se bearbeiding aldaar weer van Zastron vertrek.
Maar daar moes ek in aanrakiﬁg'kom met die gesin Olivier
wat in 1948 uit Argentini¥ na Suid-Afrika teruggekeer
het.

Op hierdie stadium was ek reeds besig met nagraadse
studie met kerkgeskiedenis as hoofvak. Ek moes
onderwerp vind waaroor ek n verhandeling moes skryf.
Dit was hier in Zastron, rondom die ,asados" wat ek
saam met die gesin geniet het, wat dit my te binne
geskiet het: | Maar wat van die kerkgeskiedenis van die
Afrikaners in Argentini®? Dit is n terrein wat nog

nooit vantevore deur iemand gedek is nie'.

My opgewondenheid was groot. Dit was soos die ont-
dekking van m ryk diamartmyn, en sonder veel inspan-
ning kon ek reeds die een na die ander diamant na dbuite
bring waarin die volmaakthelid van God se raad ook t.o.v.

> es

Sy kerk in Argentini¥ geblyk het.

vi.



Dit was vir my n uitgemaakte saak: die myn moet ten
volle ontgin word. Met hierdie studie beoog ek dan
ook slegs die ,oopmaak' van die myn. Dit is dan ook
my innigste wens en bede om D,V. steeds met die ont-

ginning van di& myn voort te gaan.

Om dit te kan doen moes ek na Argentini&! En nou is
daar baie persone sonder wie se hulp, advies en leiding
hierdie studie, menslik gesproke nie voltooi kon word

nie:

In die eerste plek wil ek die naam noem van die Raad
vir Geesteswetenskaplike Navorsing, van wie ek m ad
hoc toekenning ontvang het, Hierdeur het dit vir my
moontlik geword om Argentini® te besoek. Die nodige
studiemateriaal kon langs hierdie weg bekom word,
asook die milieus waarteen hierdie kerkgeskiedenis

afgespeel het.

Vervolgens wil ek my besondere dank betuig teenoor die
gesin Sonneveldt in Buenos Aires, vir hulle toegene#
hulpvaardigheid en die feit dat hulle soveel kosbare
dokumente aan my afgestaan het vir gebruik. In die
besonder wil ek mnr, Ari Sonneveldt bedank vir al sy
reélings wat my verblyf in Buenos Aires so vergemaklik
het.

Dan wil ek ook die naam noem van mev, Sidney Rooy in
Buenos Aires aan wie ek besondere dank verskuldig is.
Ek het ook van haar kostelike studiemateriaal en inlig-

ting ontvang.

Aan mnr. en mev, Tjaart Henning van Diadema, Chubut, wil
ek ewe-eens my hartlike dank betuig., Die Hennings het

dit vir my moontlik gemaak om vrylik onder die Boere in

vii, I



Chubut rond te beweeg. Oock vir hulle geduld waarmee
hulle die een na die ander vraag deur my beantwoord

het, my hartlike dank.

Teenoor soveel ander Argentynse Afrikaners is ek dank
verskuldig dat die ruimte hier ontbreek om almal se
name te noem en volstéan ek dus met m algemene dank-

betuiging.

Ook aan Prof. dr. D.W. Kruger van wie ek waardevolle
studieinligting ontvang het en wat met belangstelling
die studie gevolg het, my hartlike dank.

Aan die twee dames mev. I. Sorgdrager wat gehelp het
met die taalkundige versorging en mev. Susan du Plessis
wat die tikwerk gedoen het, betuig ek hiermee my hart-
like dank.

Valeria en ons kindersse opoffering en meelewing was

ook steeds vir my n bron van aanmoediging en inspirasie.

Hierdie studie kon egter nie voltooli word sonder die
bekwame leiding wat ek van Prof., dr, G.C.P. van der

Vyver ontvang het nie. As leier was hy tem alle tye
bereid om my met razd en advies te bedien. Hiervoor
sal ek hom altyd dankbaar bly. Sy entoesiasme t.o.v.

my studieveld was vir my steeds tot inspirasie.

Bo alles my dank aan ons hemelse Vader sonder wie se

hulp en bystand ek tot niks in staat sou wees nie!

F,R.P. de Bruyn.

